
ABSTRAK

Indah Water Konsortium merupakan sebuah syarikat swasta yang
dipertanggungjawabkan untuk membangun dan mengendalikan sistem
pembetungan awam di 144 Pihak Berkuasa Tempatan bagi meningkatkan taraf

kesihatan dan kesejahteraan penduduk .

Menyedari kepentingan terhadap penyelenggaraan sistem pembetungan yang
sempuma dalam kehidupan dan alam sekitar, pelbagai alternatif baru digunakan
dalam menangani masalah pembuangan najis yang tidak sempurna sekiranya ia
tidak dirawat sebaik mungkin. Kajian ini bertujuan mengenalpasti keberkesanan
pengurusan  penyelenggaraan sistem pembetungan dari segi tahap
pengetahuan dan kesedaran penduduk terhadap alam sekitar dalam kehidupan

harian.

Melalui kajian tersebut juga, komen, cadangan dan pandangan dari pengguna
mengenai perkhidmatan yang dilaksanakan oleh IWK sendiri telah diambil bagi
mengukur kepuasan pengguna terhadap caj yang dikenakan oleh pihak terbabit

dalam menampung penduduk seramai 70 juta orang menjelang tahun 2020.

BAB 1- PENDAHULUAN

BAB 1
PENDAHULUAN

11  PENGENALAN

Sistem pembuangan najis adalah sesuatu yang perlu difikirkan dan diambil
berat kerana ‘pembuangan’ merupakan sesuatu kemestian bagi setiap individu
yang normal. Di zaman yang serba maju ini, masih ramai yang tidak menyedari
akan kepentingan sistem pembuangan najis yang sempurna. Akibatnya, najis-
najis ini dialirkan terus ke parit atau sungai-sungai yang berdekatan tanpa

memikirkan apakah kesan-kesan yang akan timbul kemudiannya.

Dahulu, sistem pembetungan adalah di bawah tanggungjawab 144 Pihak
Berkuasa Tempatan. Walaubagaimana pun, disebabkan peruntukan kewangan
yang terhad dan kekurangan kepakaran teknikal maka perkhidmatan
pembetungan yang disebabkan tidak dapat menampung keperluan akibat

kepesatan pembangunan negara.

Pada Disember 1993, Kerajaan Malaysia telah menandatangani perjanjian
konsesi dengan Indah Water Konsortium Sdn. Bhd. yang memberi
tanggungjawab selama 28 tahun untuk membangun dan mengendalikan sistem
pembetungan awam di 144 Pihak Berkuasa Tempatan bagi mewujudkan

sebuah sistem pembetungan yang moden dan efisien untuk semua rakyat

